
Tabrat wis wahit n arrasul Bulus

yar rmuminin zi Ayt-Kurint

Arrasul Bulus itsegam x jmaget n fmuminin di Kurint

1 TTabrat-a zzayi Bulus akidi umatney Sustanis. IFaya-
ayi-d Arebbi s fxadar nnes bac ad ifiy d arrasul n Cisa
Lmasih. 2Netsegam xawem kenniw iy iJan d jmaget n
fmuminin n Arebbi di tendint n Kurint. Twaseffam di Cisa
Lmasih, twaxdarem ad tifim d ssalihin aked marra yinni
itfayan x yisem n Siditney €isa Lmasih di marra imucan.
Netta d Siditney d Siditsen. 3 Ayarwem yifi arda d fehna zi
Arebbi Babatney u zi Siditney &isa Lmasih.

4 Tcekkarey Arebbi xawem febda x arda iy dawem yuca
di Cisa Lmasih. °Zi netta, itwarni-yawem fxir di kufci, igni
di marra awafen d tusna.?  Daywem kenniw iy d isedhar
Arebbi Ihagiga x chadet nney x Lmasih. 7S manaya war
dawem tneqqges ufa d ij n Iqudra ruhiya xmi trajam ad
d itwadhar Siditney Eisa Lmasih. 8D netta iy kenniw ya
isbedden yar uneggaru war daywem itifi bu fgib di Nhar
nni n Siditney Tisa Lmasih. ° Arebbi netta dayes ttiget, zi
netta iy daney d yusa urayi a ngacar Memmis, igni Siditney
cisa Lmasih.

Rmuminin di Kurint yarsen Ixilaf jarasen

10 Fa tettarey zzaywem ay aytma s yisem n Siditney Sisa
Lmasih, msefhamet ak wayawya hima war itifi bu Ixilaf
jarawem. ltxessa kenniw ad tifim kif-kif di faggerf nwem d
array nwem. ' Ay aytma, arriy-d fexbar zi teddart n Kluwi

41.5 Tusna nettat d Imagrifa.

belli tmenyam jarawem. '21Igni, ijjen iqgar nec deffarey
Bulus. ljjen iggar nec deffarey Apullus. ljjen iqgar nec
deffarey Butrus. ljjen iggar nec deffarey Lmasih.

13 Lmasih ma dayes Ifirqat? Lla! Ma d Bulus itwasellben
di ssalib glahsab kenniw? Lla! Ma tehharem s waman s
yisem inu Bulus? Lla! 14-15Tcekkarey Arebbi li'anna nec
war tehhirey ca s waman ura d ijjen zzaywem illa Krisbus
d Yayus hima war iqqar hadd belli itwatehhar s waman
s yisem inu. ®(Wah, nec tehharey s waman fehbab n
Stifanus. Walakin war gqifey ca ma tehharey s waman
hadd nneyni ktar zeg yina.) 7 Lianna Lmasih war dayi
d issekk ca hima ad tehharey iwdan s waman. Lla, nec
issekk-ayi-d ad beccarey s L’injil walakin maci s fefhamet
nni n wawafen izewwgen. Mayemmi? Bac jjehd igan di
ssalib n Lmasih war itbettif ca.

Lmasih netta d frefhamet d jjehd n Arebbi

18 Cuf, awaf x ssalib netta d tubbuhfiya yar yinni war
inejjmen ca, walakin ssalib netta d jjehd n Arebbi yar neccin
inejjmen. 1° Li'anna igqar Lkitab:

Refhamet n yinni itefhamen at hedmey.

Reftanet n yinni ifettnen at sfecfey.

20 Wenni itefhamen zagma, y fexxu mani iga? Amsefmad
n Ccariga zagma, y fexxu mani iga? Lfilasuf n fweqt-a
zagma, y fexxu mani iga? Yak Arebbi isbuhefi fefhamet
n yiwdan n ddunect-a tanita? 2'Isbuhefi-t s fefhamet n
min netbeccar neccin. Mammec? S rfefhamet-a n Arebbi
igjeb-as ad isenjem yinni itamnen, iwdan n ddunect-
a war zemmaren at ssnen s fefhamet nsen. 22Nitni
I'isra’iliyen tettaren Imugjizat, u d yinni war igin zi Ayt-Isra’il
rezzun fefhamet, 23walakin neccin netbeccar s Lmasih
itwasellben. I'’'sra’iliyen tneqfaden di manaya, u d yinni

war igin zi Ayt-lsra’il ggaren ga manaya d tubbuhriya.
24 Walakin i yinni umi d ifaya Arebbi, igni i’isra’iliyen d
yinni war igin zi Ayt-Isra’il, Lmasih netta d jjehd n Arebbi d
fefhamet nnes. 2> Mayemmi? Li'anna zagma tubbuhfiya n
Arebbi nettat tsefham ktar zi fefhamet n bnadem, u ddugef
zagma n Arebbi netta ijhed ktar zi min ijhed bnadem.

26 Ay aytma, fekkaret di min tuya te§am gbef wami
dawem d ifaya i kenniw Arebbi. War tegim bu d attas iy tuya
yarwem fefhamet glahsab min qqaren yiwdan. War tegim
bu d attas kenniw umi tuya yar tega Imartaba. War tegim
bu d attas iy tuya I'asel nwem zeg imeqqgranen. 27 Walakin
Arebbi ixdar min ggaren iwdan n ddunect-a d tubbuhfiya
hima ad ifdeh yinni itethamen zagma. Ixdar Arebbi min
idegfen di ddunect hima ad ifdeh yinni ijehden. 28 Ixdar
Arebbi wenni umi yar iga I'asel nnes d amezyan, d min
itwagiffan, u hetta d timesfayin war d ixfigen ca bac ad
isbettef timesfayin iy d ixefgen. 2° Mayemmi? Hima ufa
d ij n bnadem war iftaxar ca zzat i Arebbi. 30U netta d
ssabab iy zi tegam kenniw di ¢isa Lmasih. Iggi-t Arebbi
netta d fefhamet nney, igni dayes di netta ssulh nney d
useffi nney d ufekki nney. 3! Falihada, mamc iqqar Lkitab:
"Wenni irezzun ad iftaxar, ad iftaxar netta zi Sidi Arebbi."

Arrasul Bulus itbeccar s Lmasih itwasellben

TAy aytma, nec wami d usiy yarwem, usiy-d ad

beccarey s fmagna inuffaren n Arebbi walakin maci
s wawaren izewwqen niy s fefhamet ig iqgar bnadem.
2Wami tuya aqayi akidwem, ggiy ad scengey yir Zisa
Lmasih u d netta itwasellben di ssalib. 3Tuya aqgayi
akidwem s yij n ddugef d tiggwdi, terjijiy attas. 4 Min qqarey
d min theddatey war i§i ca s wawafen n fefhamet bac deyya
akenniw sgengen. Lla, sxeddamey jjehd n Arruh n Arebbi

5hima l'iman nwem war ityimi ca s fefhamet n bnaden, ad
iggim s jjehd n Arebbi.

Refhamet iy d itasen zi Arruh n Arebbi

6nnama, neccin nsawad ij n wawaf n fefhamet yar
yinni war iggimen ca d imezyanen di 'iman nsen. Walakin
fefhamet-a war d tis ca zi fweqt-a niy zi Ihukkam n fweqt-
a ig igguren ad fnan. ”Lla, neccin nsawad ij n fefhamet
dayes fmagna inuffaren n Arebbi d min itwasnuffaren.
lzemmem-it Arebbi gbef fweqt ma d texfeq gag hima
neccin a netwasemyar. 8 Refhamet-a war t ifthim ufa d ijjen
zi lnukkam n fweqt-a. Li'anna maglik iy t fehmen, ifi war
sellben ca Siditney umi yar te§a Igadama. ® Mamc iqqar
Lkitab:

Manayenni war dinni titt iy t itwaran,

ufa d amejjun iy das itsran,

ufa d ragqer iy t itxayaren,

igni min isewjed Arebbi i yinni iy t ithibban.

10 Timesfayin nni isedhar-aney-tent-id Arebbi s Arruh
nnes. Li'anna Arruh n Arebbi ixezzar di tmesfayin marra,
waxxa d min yugyen n Arebbi. 11 Cuf, min igna wenni ig
issnen I'afkar n bnadem yar daxef? Issen-itent arruh n
bnadem s yixef nnes. Kif-kif Arebbi, war dinni hadd issen
I'afkar n Arebbi illa Arruh n Arebbi wahdes. '2War daney
yuci ca arruh n ddunect-a, yuca-aney Arruh iy d yusin zi
Arebbi hima a nefhem timesrayin nni iy daney yuca Arebbi
batef. 13 Nsawad manaya s wawarfen iy war ten tsefmid ca
fefhamet n bnadem, igni nsawad-it s wawaren ig isefmad
Arruh n Arebbi. Awafen-a tcarrahen lhaqiqat ruhiyat i yinni
umi yar iga Arruh n Arebbi.

14 Bnadem gadi itagi ad igbef timesfayin n Arruh n Arebbi,
yares manaya d tubbuhfiya waha. War izemmar ca atent

ifhem, l’anna s Arruh n Arebbi wahdes atent imeyyez.
> Amma bnadem umi yar iJa Arruh n Arebbi. Ixezzar di
marra timesfayin walakin netta war dayes ixezzar hadd.
6 Liranna mamc iqqar Lkitab: "Ug izemmaren ad isefmed
Sidi Arebbi? Ug ifehmen faggef nnes?" U neccin yarney
fagger n Lmasih.

Lxilaf di Jmaget n fmuminin

3 TAy aytma, tuya nec war zemmarey ca akidwem
ssiwfey am yiwdan iteggen array i Arruh n Arebbi.
Lla, walakin am yiwdan iteggen array i nnefs nsen, igni
am iseyman waha d ixefgen di Lmasih. 2Uciy-awem ad
thefwem ayi® waha maci Imakla d ssah, l'anna Imakla d
ssah tuya war das tzemmarem ca. Aqa gad fexxu war das
tzemmarem ca, 3li'anna kenniw gad teggem array i nnefs
nwem. Mera itifi fehsed jarawem d umenyi, ataf teggem
array i nnefs nwem tgicem am yiwdan n ddunect waha, niy
lla? 4 Cuf, mefa ijjen iqqar nec deffarey Bulus ijjen iqqar nec
deffarey Apullus, ataf kenniw tifim am yiwdan n ddunect,
niy lla?

Slwa min igna Apullus? Min igna Bulus? Neccin d
ixeddamen waha, tumnem x ufus nney mammec daney
yuca Sidi Arebbi a nexdem. 8 Nec zzuy, Apullus isessew,
u d Arebbi iy kenniw isyemiyen. 7 Wenni itezzun d wenni
isessawen nitni war gin d walu, wenni igan netta d Arebbi
igni wenni iseymayen.

8 Fa wenni itezzun d wenni isessawen nitni d ijjen, kuf ijien
at ijaza glahsab fxedmet nnes. ?Li’anna neccin ncarrec
ak Arebbi di fxedmet-a. Kenniw d amarjeg n Arebbi, d ij
n febni nnes. '9Nec glahsab arda n Arebbi iy dayi yucin
ggiy ij n dsas am yij n lemgallem ifsus netta. Yusa-d ijjen
nneyni ibenna x dsas-a. Walakin labud kur ijjen ad yarr rbar

b3 Ayi netta d aceffay.

mammec xas ya ibna. " War dinni hadd izemmar ad igg ijn
dsas nneyni x wenni dinni itwaggen, u dsas-a netta d Cisa
Lmasih. 12-13jjien, mefa ibna x dsas-a s dheb niy s nnuqgart
niy s tizra tisebhanin niy s ukeccud niy s arbig niy s urum,
ataf fxedmet nnes ad tban, igsni manaya Yewm Lhisab d
Lsigab atid isedhar. Cawed at tsedhar ij n tmessi u timessi-
ya ad tsahheh nnawg n fxedmet iy igga mkuf ijien. '* Wenni
ibnan x dsas-a fxedmet nnes nican war t tett ca tmessi,
ataf at ijaza. 1 Wenni umi yar tehreq fxedmet nnes, ataf
ad ixser lja’iza nni. Netta s yixef nnes ad injem walakin am
wenni yallah d iffyen zi tmessi.

6 Ma war tessinem ca belli d kenniw ig i§an d tamzida
n Arebbi, igni izeddey daywem Arruh n Arebbi? 7 Wenni
ya ihedmen tamzida-ya n Arebbi, at ihdem Arebbi. Li'anna
tamzida n Arebbi nettat mugeddes u kenniw ig igan d
tamzida nni.

8 ltxessa war dinni itifi hadd ixeddeg ixef nnes. Mefa
dinni jarawem wenni ihessben ixef nnes d amiyis di zman-
a, itxessa ad idwef d abuhafi zagma bac ad yifi d amiyis.
19 Cuf, fefhamet n ddunect-a nettat d tubbuhfiya waha
yar Arebbi. Li'anna iqqar Lkitab: "Netta ittef imiyisen deg
ixarwiden nsen." 20lqqar sawed: "Sidi Arebbi issen I'afkar
n imiyisen belli war neffgent ca."

21-22|wa safi, maci ad teftaxarem s iryazen. Cuf, kufci
nwem: waxxa d Bulus niy d Apullus niy d Butrus, waxxa d
ddunect niy d tudart niy d fmewt, waxxa d min igan fexxu,
niy d min ya yifin, igni kufci nwem. 23 Kenniw n Lmasih, u
Lmasih netta n Arebbi.

Rxedmet n arrusul

41Cuf, itxessa adaney zren d ixeddamen n Lmasih,
netkellaf x tmesfayin inuffaren n Arebbi. 2U labud yinni
itkellafen ad tifi daysen ttiget. Nec war dayi ithimmi ca

attas mefa thakamem-ayi kenniw niy d can Imahkama
nneyni. Ufa d nec war iy bu d fgadi x yixef inu. 4 Ddamir
inu mertah ig iga, walakin ma nec bari’ iy giy glahsab
ddamir inu? Lla, d Sidi Arebbi iy dayi ya yucen rhukem-
a. X manaya war qgarem walu x fhukem gbef fweqt, igni
gber iy d ya yas Siditney. D netta iy ya isbeyynen yar nnur
timesfayin nni ig inuffaren fexxu di tagest, ad d isedhar kuf
lyarad ig igan deg wufawen n yiwdan. Rexddennit kuf ijien
ayares yifi usemyar nnes zi Arebbi.

6 Ay aytma qgarey manaya x Apullus d nec, mettley
manaya hima azzayes tawim nfag. Kenniw ad tfemdem
zzayney min igna Imital nni ig iqqaren ‘War tbeggadet ca zi
min igan di Lkitab.” Amenni war dinni hadd ad isecneg ij n
uryaz x unneynit. / Cek, wi ciscengen x unneynit? Ma yarek
can fhajet war dac temmuc ca niy? Y cek, mefa immuc-ac
manaya mayemmi teftaxared axmi war dac immuc ca?

8Ma saaaafi yarwem marra min texsem? Kenniw, ma
saaaafi tdewrem d twajar? Ma d ssah tdewfem d izegiden
bfa neccin?! Iwa mechar xsey ad yifi d ssah tehkamem bac
ad tcarcem fehkam nwem akidney. ° Li'anna ityir-ayi belli
neccin arrusul isfurruj-aney Arebbi d ineggura di Imelgab,
am yiwdan hekmen xasen s fmewt ad mmten dinni. Igga-
aney a nesfurruj ddunect tekmef, igni iwdan d Imala’ika.
10 Neccin d ibuhafiyen zagma glahsab Lmasih, ma kenniw
d imiyisen di Lmasih? Neccin nedgef, ma kenniw tjehdem?
Karrmen-kenniw, neccin sbehdafen-aney. ' Qa gad yar
tsagat-a neguz, nfud, aganey s ixartiten, tmarraten-aney,
war yarney mani ya ndurra. 2Neccat tamara, nxeddem
s ifassen nney. Xmi daney tzebbafen, neccin netbarak-
iten. Xmi daney tgeddaben, neccin nsebbar. 13 Xmi qgaren
xaney fbatef, neccin ntarra-d xasen s yij n I'ihsan. Qa gad
ar fexxu nedwef neccin am tzewbayt n ddunect d zbef n
marra yiwdan.

4Maci uriy timesfayin-a bac akenniw fedhey. Lla,
nehhiy-kenniw amecnaw tarwa inu igizzen. 1®Waxxa
akidwem gecra araf n Imurebbiyin di Lmasih, war yarwem
attas n babatwem. Li'anna di ¢isa Lmasih nec d babatwem
di L’injil. "®1den, tcejjagey-kenniw ad teggem am teggey
nec. 17X manayenni iy xef kenniw d ssekkiy Timutawus.
Netta amecnaw memmi, igizz xafi u netta dayes ttiget di
Siditney. Akenniw isfekkar x ibriden inu di Lmasih mammec
ten sefmadey di marra imucan u di marra tijumag n
fmuminin.

18 Fa febgad zzaywem daysen ttakebbur, tyir-asen belli
nec war yarwem d tisey ca. '9Lla, ga gfayen ayarwem d
asey mefa ixes Arebbi. Yinni iy di iga ttakebbur aten ssney
nec: war igi bu min ggaren nitni lla, walakin ma daysen can
jiehd niy lla. 20 Liranna fmulk n Arebbi war i§i bu deg wawaf
lla, agat di jjehd. 2' Mamc dawem itegjib? Ma yarwem d
asey s ugmud niy s femhibbet d yij n wur isebbaren?

Ccerr di jmaget n Ffmuminin

TIntentacar fexbar belli dinni ij n nnawg n Ifasad
5 jarawem war xas sebbaren ca waxxa d Ikuffar! Igni ij
n uryaz yares tamyart n babas. 2Y kenniw, ma daywem
ttakebbur?! Lla, itxessa ad txeyygem. Itxessa ad tsufyem
wenni iggin manaya zi jmaget nwem. 3Nec, waxxa yabey
ssenni s ddat inu, dinni akidwem arruh inu. Safi, nec axmi
aqayi dinni hekmey x wenni iggin tamesfayt-a. *Xmi ya
tmunem s yisem n Siditney cisa gawed dinni akidwem
arruh inu, s jjehd n Siditney Zisa °® ad tsufyem aryaz nni yar
Ccitan hima ad ifna array ageffan n nnefs nnes bac arruh
nnes ad injem di Nhar n Siditney.

6Maci mlih wami teftaxarem. War tessinem ca belli yir
drus n untun® isgagged marra fgajnet n urecti?d 7 Kkset
antun nni agdim hima ad tifim kenniw d ij n fgajnet d jdid
n urecti, igni bfa antun. Li'anna ammu d ssah iy tegam
kenniw. Cuf, itwayares fgid nney igni Lmasih. 8 X manaya
a ngeyyed walakin war netgeyyid ca s untun nni agdim, igni
antun nninfeqgbahetd ccerr. Lla, a ngeyyed neccin s tefdirt,
igni ij n uyrum dayes lhagiqa war dayes bu ixarrigen.

9 Tuya uriy-awem-d di tebrat nni inu war tgacaret ca yinni
iteggen Ifasad. 10 Walakin tuya war ssiwifey ca x Ikuffar n
ddunect-a iteggen Ifasad niy d idemmagen niy d iyeccacen
niy d yinni isebbden 'asnam. Maglik amenni, ifi labud ad
teffyem zi ddunect-a qag. ! Lla, walakin fexxu uriy-awem-d
hima war tgacarem fmumen igni netta iggar-ac nec d umac,
walakin netta itegg Ifasad niy d ademmag niy igebbed
'asnam niy iggar fbatef niy isess attas n creb niy netta d
ayeccac. ljjen am wanita, war tettem ca akides qag.

12 Cuf, maci d cyef inu ad hekmey x Ikuffar yar barra n
jmaget n fmuminin. Lla, walakin ad thekmem x yinni yar
daxef n jmaget. 13 Lkuffar yar barra axasen ihkem Arebbi.
Safi, mammec iqqar Lkitab: "Sufyet xawem bnadem
ageffan."

Ccikayat jar Fmuminin

6 TCan yijjen zzaywem yares ccikaya ded i can yijjen
nneynit. Ma d ssah war itsedhi ca netta, itbedda di
Imahkama yar zzat n yinni war yuminen ca, maci yar
zzat n ssalihin? 2Ma war tessinem ca belli ssalihin d nitni
iy ya ihekmen x ddunect? Y kenniw mefa thekmem x
ddunect, mayemmi war tzemmarem ad thellem ccikayat
timezyanin? 3 Ma war tessinem belli a nehkem x Imala’ikat?

5.6 Antun netta d amtun.
ds.6 Arecti igni netta d ariyti.

U labud a nehkem x tmesfayin n tudart-a! #Iden, mefa
jarawem ccikayat am tina, mayemmi tent tsersem zzat i
yinni war yar tedi ca Igima ak jmaget n fmuminin? ® Qqarey-
awem manaya hima ad tsedhim. Ma d ssah war dinni
hadd dayes fefhamet jarawem hima ad ihell ccikayat-a
jar fmuminin? 8 Walakin maci mlih aytmatney temcarragen
jarawem ak wayawya zzat i yinni war yuminen ca. ’ Xmi
temcarragem kenniw jarawem, safi texsarem. lwa hsen
mefa twadefmem, hsen mefa twayeccem. &lwa Igaks,
kenniw tdegmem tyeccam, teggem manaya i aytmatwem.

9Ma war tessinem belli yinni war yuminen ca war
zemmaren ad warten fmulk n Arebbi? War xeddgem ca ixef
nwem. Yinni iteggen Ifasad, ufa d yinni igebbden I'asnam,
ufa d yinni izennan, ufa d ihenjiren ifessden ak iryazen,
ufa d iryazen ifessden ak iryazen, 'Qufa d iceffaren, ufa d
idemmagen, ufa d yinni isessen attas n creb, ufa d yinni
iggaren fbatef, ufa d iyeccacen war warten ca fmulk n
Arebbi. 1" Ammu iy tuya febgad zzaywem, maca fexxu
twasirdem, twaseffam, twasemsrahem ak Arebbi s yisem
n Siditney &isa Lmasih u s Arruh n Arebbi nney.

Rewrtet zi Ifasad

12Nec yari marra timesfayin hegfent, walakin war
neffsent ca marra timesfayin nni. Yari marra timesfayin
hegrent, walakin itxessa war xafi trayi ufa d icten n
tmesfayt. 13 Ad yini ijjen: ‘lwa Imakla n ugeddis, ageddis
n Imakla.” Walakin Arebbi aten ihdem s tnayen idsen. Ddat
maci n Ifasad, ddat nettat n Siditney. U Siditney itdebbar
i ddat. 1# Arebbi s jjehd nnes isekkar-d Siditney zi fmewt,
adaney d isekkar zi fmewt ufa d neccin. 1° Ma war tessinem
ca belli ddat nwem nettat d trufat n ddat n Lmasih? Iwa
trufat-a, ma atent ysiy atent smuney aked Ifasdat? Lla,
semmars! ® Ma war tessinem wenni itmunen aked Ifasda

ad idwer d ij n ddat akides? Wah, li'anna iqqgar Lkitab: "Nitni
s tnayen idsen ad dewfen d ijjen." 17 Walakin wenni imunen
aked Siditney ad idwef d ij n arruh akides. ® Rewfet zi
Ifasad. Kuf fmugsiyet nneynit ig itegg bnadem ad tifi yar
barra n ddat nnes. Wenni iteggen Ifasad igessa ddat nnes
nnit. 1° Niy ma war tessinem ddat nwem nettat d tamzida n
Arruh igeddsen ig izeddyen daywem? Ilwa yarwem Arruh-
a zi Arebbi. Kenniw war trayim ca x yixef nwem, 20l’'anna
twasyem kenniw s yij n ttaman. Falihada semyaret Arebbi
s ddat nwem.

Arrasul Bulus itwessa fmuminin x femfac

T Fa fexxu a nessiwef x tmesfayin iy xef turim. Matalan,

mlih aryaz mefa war ithidi ca tamyart. 2Walakin hsen
mera kuf ijjen ayares tifi temyart nnes, kur icten ayares yiri
uryaz nnes bac war itifi ca Ifasad. 3Labud aryaz ad yuc
fhagq n femrac i temyart nnes. Ammu gawed labud tamyart
at tucc i uryaz nnes. #Li'anna tamyart war trayi ca x ddat
nnes wahdes, itraya xas ufa d aryaz nnes. Ammu gawed
aryaz war itrayi ca x ddat nnes wahdes, traya xas ufa d
tamyart nnes.

S|txessa war tqettsem ca x wayawya illa mefa ttafgem
ak wayawya ij n Imudda waha, hima ad tucem fweqt
nni i tzagit. Menbagd ad tmunem bac war kenniw ityarri
ca Ccitan minzi war tzemmarem ca ad thekmem mlih
x ccehwet nwem. 8Walakin manaya maci d ij n fusiyet,
gqarey-awem-t am yijien n ttesrih. “ Rezzuy nec belli marra
iryazen ad ifin am nec. Walakin kuf ijjen yares tizemmar iy
das yuca Arebbi, ijjen yares ta ijjen yares tin.

8 Fa fexxu ad ssiwfey x yinni war imficen ca u d tajjafin
cawed. Mlih mefa qgimen am nec. ?Walakin mefa war
zemmaren ca ad hekmen x ccehwet nsen, labud ad

merfcen. Li'anna mefa mefcen hsen zi mefa qgimen hergen
s ccehwet.

10 Fa yinni imefcen, iwessa xasen Sidithey maci d nec:
Memnug tamyart ad tesmeh deg uryaz nnes. '"Mefa
tesmeh deg uryaz nnes, itxessa-yas war tmegec ca gawed,
niy ad tmesrah ak uryaz nnes. Memnug gawed aryaz ad
igef i temyart nnes.

2Fa yinni nneyni, qgarey-asen nec (war t iqqar ca
Siditney, yir nec): Mefa can umatney yares tamyart maci
d fmumina nettat teqbef xas ad tgic akides, memnug adas
igef. 13 Tawed tamyart, mefa yares aryaz maci d fmumen
netta igbef xas ad igic akides, memnug adas tegef. 4 Cuf,
aryaz maci d fmumen aqat swadday i Iginaya n Arebbi
s temyart nnes. Tamyart maci d frmumina agat swadday
i Iginaya n Arebbi s uryaz nnes. Mefa maci amenni,
tarwa nwem ad ifin barra n Iginaya n Arebbi. Maca fexxu
agaten swadday i Iginaya nnes. '® Innama, wenni niy tenni
war yuminen ca mefa ismeh, safi ad ismeh. Rmumen d
fmumina yarsen lhurriya s dduruf-a, li'anna ifaya-yawem-d
Arebbi ad tgicem di fehna. 18 Cuf a tamyart, zagma manis
tessned cem bac ad tesnejmed aryaz nnem? Y cek ay
aryaz, zagma manis tessned cek bac ad tesnejmed tamyart
nnec?

7 Walakin kuf ijjen ad igic tudart nnes mamc das t yuca
Siditney, kuf ijjen mamc das d ifaya Arebbi. Ammu twessiy
di marra tijumag n fmuminin. '8ljjen, mefa ifaya-yas-d
Arebbi u netta ggin-as ttaharet,® maci ad d iggeb ad ikkes
ttaharet nni. ljjen, mefa ifaya-yas-d Arebbi war das ggin
ca ttaharet, maci ad irzu ad igg ttaharet. 1 Mefa ittehhar
niy war ittehhir ca, manayenni itwahsab d walu. Mefa itegg
fusiyat n Arebbi d manayenni ig itwahsaben. 20 Kuf ijjen ad
iggim di lhala iy di tuya iga gbef ma das d ifaya Arebbi.

©7.18 Ttaharet nettat d ahejjem niy d axtan niy d Ixitam.

21 Ma tuya cek d ismey wami dac d ifaya? Bfa ma ac icqa
manaya. Walakin mefa yarec Ifursa ad trebhed lhurriya
nnec, egg-it. 22 Li‘anna wenni tuya igan d ismey wami das
d ifaya Siditney netta fexxu yares ij n Ihurriya di Siditney.
Amenni wenni tuya igan yares lhurriya fexxu netta idwer
d ismey n Siditney. 23 Safi, isyi-kenniw s yij n ttaman, war
tarrat ca ixef nwem d isemyan n bnadem. 24 Ay aytma, ad
iggim kur ijjen di lhala iy di das d ifaya Arebbi.

25Fa fexxu ad ssiwfey x tharmucin war imficen ca.
War yari bu fusiyet zi Siditney, walakin ticcey array inu.
Teyyqet dayi glahsab arrahmet n Siditney. 26 Elahsab
fweqt-a igeshen, igni mlih mefa iggim bnadem mamc iga.
27 Cek, ma yarek tamyart? War rezzu ca ad tsemhed di
manaya. Ma war yarek bu temyart? War rezzu ca x temyart.
28\Walakin mefa tmefced maglic, war tegsid ca. Sawed
taharmuct mera temrec maglic, war tegsi ca. Walakin yinni
imefcen ayarsen ifin Imacakil di ddunect. Rezzuy nec
axawem sbeggdey manayenni.

29 Fa min rezzuy ad iniy ay aytma? Rweqt aga tqarreb-d.
Ssa af tsawent yinni imefcen ad gicen axmi war mficen ca,
30d yinni itxeyyagen axmi war txeyyigen ca, d yinni ifarrhen
axmi war farrhen ca, d yinni issayen axmi manayenni war
t tmelliken ca, 3'd yinni ineffsen zi ddunect-a axmi war
zzayes neffgen ca. Mayemmi? Minzi ttabiga n ddunect-a
war tdumi ca.

32Fa rezzuy ad tifim bfa amnus. Wenni war imficen ca
ikessi amnus x cyef n Siditney, isni mammec axas ya yarda
Siditney. 33Walakin wenni imefcen ikessi amnus x cyef
n ddunect-a, igni mammec axas ya tarda temyart nnes.
34 Amnus nnes ifarreq s tnayen. Tamyart war imficen ca
d tenni ig igan d tagzrit nitenti kessint amnus x cyef n
Siditney, mammec iy ya xedment i Siditney s ddat nsent
d wur nsent. Tamyart imefcen nettat tkessi amnus x cyer

n ddunect-a, igni mammec axas ya yarda uryaz nnes.
35 Manaya qqarey-t bac akenniw nefgey, maci bac akenniw
shesfey. Lla, rezzuy ad tgicem s Imagqul ad tgebbdem
Siditney bfa can umnus nneyni.

36 Fa wenni ixedben, mefa war izemmar ad isbar x thenijirt
nni igni war ihekkem ca mlih x ccehwet nnes, safi itxessa
ad igg Iwajib nnes igni ad imfec maglic, netta war igessi
ca. 3 Amma wenni isewwfen mlih deg wuf nnes ad ifsex
ak tenni ig ixdeb. Mera ikkes manaya deg wuf nnes war
dinni hetta haja axas tzeyyar igni ihekkem x ccehwet nnes,
maglic ad igg mlih. 38 X manaya wenni imefcen aked tenni
ig ixdeb, maglic ad igg mlih. U wenni war kides imficen ca,
maglic hsen gawed. 3% Tamyart imefcen nettat ad tifi x yiri
n uryaz nnes merfa iddar. Mera immut, yares lhurriya ad
temfec aked wenni txes nettat, walakin yir mefa d frmumen
zi Siditney. 40 Maca s min twafiy nec, ad tfareh ktar mefa
teqgim mammec tega. Wah, tfekkarey belli ufa d nec iga
akidi Arruh n Arebbi di manaya.

Aysum itqgeddamen i I’asnam

"Fa Imakla itgeddamen i 'asnam. Neccin marra idney

yarney tusna,’ igni nessen timesfayin. Tusna-ya iy
nessen tsuffa iwdan s ttakebbur, walakin femhibbet nettat
terni dayney jjehd. 2ljjen mefa ityir-as issen, lla, war issin
ca. ad itxessa-yas ad issen. 3 Maca wenni ithibban Arebbi,
Arebbi issen-it netta.

4 Amma Imakla itqeddamen i 'asnam, nessen belli i§an
'asnam di ddunect walakin d ixarrigen waha. Nessen
neccin ij n Arebbi ig igan, wahdes. ®Waxxa qqgaren belli
dinni arebbiten zagma deg ujenna d tmurt, igni arebbiten
nsen mujud d mawlanat nsen mujud. ® Walakin yarney
neccin ij n Arebbi wahdes, netta d Babatney. Zi netta gant

fg.1 Tusna nettat d Imagrifa.

marra timesrayin, neccin neda i netta. Yarney gawed ij
n Siditney, igni cisa Lmasih. Zi netta mizi xefgent marra
timesfayin, zzayes mizi nexfeq neccin.

”Walakin maci marra iwdan ssnen manaya. Rebgad n
yiwdan tuya yarsen I'asnam d ddin nsen ijhed. Mera tetten
Imakla-ya itgeddamen i 'asnam, ataf ityir-asen manaya d
ssah. Tumma ddamir nsen ixnez l’'anna aqgat idgef. 8 lwa
maci d Imakla iy daney ya isqarrben yar Arebbi. War daney
ineffeg mefa necca niy war necci ca. ®Walakin hdam ixef
nwem bac lhurriya-ya nwem tanita war tyettef ca yinni
idegfen di I'iman nsen bac ad wdan.

10 Cuf, wenni umi yar iga I'iman idgef. Maglik izri-c cek
yarek tusna zagma tetted deg yij n zzawyit n I'asnam,
ifi tcejjeed-t cek hima netta ad icc Imakla itgeddamen i
'asnam, niy lla? MU s tusna nnec zagma ad thedmed
umatney wanita idegfen iy xef immut Lmasih. 12Xmi
tsessim aytmatwem tdarram ddamir nsen idegfen, igni d
Lmasih iy tsessim. 13X manaya mefa Imakla inu tyettef
uma di Fmugsiyet, gemmars ad ccey aysum gawed bac war
t yettrey ca.

Rhaqq n ccard iy yarsen yar yinni itrayan x fmuminin
Tyari lhurriya igni maci d ismey. Nec d arrasul, zriy
Siditney &isa. Yac d kenniw iy igan d nnatija n ixedmet

inu di Siditney, niy lla? 2 Mefa war §iy d arrasul i can yiwdan
nneynit, ataf i kenniw iy giy d arrasul. Li'anna kenniw d
ddalil belli Siditney igga-ayi nec d arrasul.

3D wa d ddifag inu yar yinni dayi iteggen [listijwab.
4|gni, neccin ma war yarney fhaqq a necc a nsew? °Ma
war yarney bu thaqq a nawi akidney timyarin fmuminat
mammec ggin arrusul nneyni d aytmas n Siditney d Butrus?
6Ma nec d Barnaba wahedney iy war yarney bu fhaqq di



9.7-18 16

ccard, itxessa-yaney i neccin a nexdem di ca nneynit bac
angic?

" Cuf, ma iga hadd iy ya yadfen di fsaskar bfa ma at
xegsen? Lla! Ma iga hadd iy ya izzun tzayart udif bfa
ma ad icc tizewrin nnes? Lla! Ma iga hadd iy ya irewsen
thimert bfa ma ad isew ayi nnes? Lla! 8 Ma qgarey manaya
yir glahsab n array n bnadem? Lla, glahsab n array n
Ccariga iqqar kif-kif. 2lgni iqgar Lkitab n Musa: War tegg
bu tacmant i ugemmum n uyenduz xmi itifi isarwat. Ma
i iyenduzen waha umi iticc Arebbi Ihimma? 9 Niy igqar-
it marra glahsab neccin? Wah, iggar-it glahsab neccin.
Li'anna wenni icerrzen d wenni isarwaten labud ad rezzun
ad ccen zi tfegaht nni. 1" Mefa tuya nezreg timesfayin n
ujenna jarawem, ma d attas xaney mefra nemjar zzaywem
timesfayin n tmurt? '2 Mefa iwdan nneynit yarsen fhaqq nni
n ccard adasen tucem, yak neccin yarney fhaqqg-a ktar niy
lla?

Walakin neccin nugi a nkessi fhaqg-a wanita. Lla,
nsebbar attas i tmesfayin bac war netbellag ca tawwart i
L’injil. 13 Ma war tessinem ca yinni ixeddmen di temzida
kessin-d Imakla nsen zzayes, d yinni ixeddmen di fmedbah
kessin-d thaqq nsen zi min itwayarrsen di fmedbah?
4 Amenni ufa d yinni itbeccaren s L'injil, yumar xasen
Siditney ad kessin ccard nsen zi L’inijil.

15\Walakin nec war ksiy ufa d ijjen zi fhuquq nni. Sawed
nec war tariy ca tabrat-a fexxu bac ataf kenniw adayi
tucem thuquq nni. Lla, nec hsen mefa mmutey gbef ma
adayi ikkes hadd manaya iy zi ya ftaxrey. 6Walakin
merfa tbeccarey, war yari iy zi ya ftaxrey li'anna labud ad
beccarey. Ya tamara xafi nec maglik war tbeccarey ca!
7 Mefa beccarey s fxadar inu, adayi ijaza Arebbi. Mefa
war igi bu s fxadar inu, igni teggey ij n Imes’uliya bezzez
xafi waha. '8Iden, min igna ccard inu? Ccard inu d wa:

Xmi tbeccarey s L'injil tgeddamey-t bater igni maci glahsab
fhaqq n ccard-a iy yari di L’injil.

9Waxxa nec war yari bu bab inu, arriy ixef inu zagma
d ismey i marra bac ad rebhey attas n zziyada n yiwdan.
20 Nec arriy ixef inu am vyijjen d a’isra’ili yar Ayt-Isra’il bac
aten rebhey. Arriy ixef inu am yijjen minxef tehkam Ccariga
n Musa yar yinni minxef tehkam Ccariga n Musa bac aten
rebhey (waxxa nec war xafi tehkim ca Ccariga nni). 21 Arriy
ixef inu am yijjen bfa Ccariga n Musa yar yinni war yarsen
tegi ca Ccariga n Musa bac aten rebhey (waxxa nec war giy
ca bra ccariga n Arebbi, nec tehkam xafi ccariga n Lmasih).
22 Arriy ixef inu am vyijjen idgef yar yinni idegfen bac aten
rebhey. Arriy ixef inu d marra i marra iwdan bac ad ggey
marra I'imkaniyat ad snejmey ca zzaysen. 23 Teggey marra
manaya glahsab L'’injil hima ad carcey nec di Ibarakat nnes.

24 Ma war tessinem tazfa nni iteggen di Imelgab? Marra
tazzfen maca d ijjen waha iy ya irebhen lja’'iza. Ammeni
itxessa ufa d kenniw ad tazfem bac at trebhem. 25Marra
yinni itemganaden di Imelgab thakamen x ddat nsen di
tmesfayin marra. Teggen manaya bac ad d awin ij n ttaj igni
war dasen itdumi ca. Walakin neccin ntegg manaya bac a
d nawi ij n ttaj itduman i febda. 26 X manaya war tizzfey
ca bra l'itijah, war ccitey ca s fbuks am wenni iccaten di
lhawa waha. 27 Lla, tzeyyarey x ddat inu tarriy-t d tismeyt
inu. Ammu ad beccarey iwdan nneynit, u yar uneggaru war
giy ca jar n yinni iy ten isufyen bra lja’iza.

Tayennant n Ayt-Isra’il d ij n Imital i neccin

10 TCuf ay aytma, war xsey ca ad tettum belli fejdud
nney tuyaten marra idsen swadday i useynud nni
ihetta-ten. Marra idsen zwan yar ujemmad-in n Rebhar
Azeggway." 2Marra idsen twatehharen s waman glahsab
i Musa wami gdun deg useynu nni d febhar nni. 3Marra
idsen ccin zeg yij n Imakla ruhiya. 4 Marra idsen swin zeg
yij n tsessi ruhiya. Li'anna nitni swin zeg uybaf n uzru'
nni ruhiya iy ten ideffaren, u aybafr n uzru nni tuyat netta
d Lmasih. ®Waxxa amenni febgad zzaysen waha mixef
yarda Arebbi, mendaren dinni d immurdas di fexra nni.

6 Timesfayin nni weggent d ij n Imital i neccin. Mayemmi?
Hima war dayney itifi mezfi x ccerr mammec tuya cehhan
nitni. War gebbdet ca 'asnam mammec ggin febgad

910.1 Ayt-Isra’il wami rewfen zi Misra, Sidi Arebbi iggur yar zzat nsen
amecnaw ij useynu. Aseynu nni tuyat am yij n upilar isedhar-asen-d
abrid s uzif. S giret tuyat amecnaw ij n tmessi, timessi nni tegg-asen
tfawt hima ad uyuren s giret d uzif. Aseynu nni d tmessi nni s thayen
tuya qgimen dinni febda yar zzat i Ayt-Isra’il.

h10.1 Wami rewfen Ayt-Isra’il zi Misra, uwden yar Rebhar Azeggway
abrid nsen ibelleg gfayen axasen d heften fgaskar n Misra. Rexddennit
ikkar siditney Musa isarreh fus nnes x ujenna n febhar nni issekk-d
Sidi Arebbi asemmid d ccarqi ijhed yarra febhar af tcarmin, s gifet nni
yarri-t d tamurt tuzey. Iggim febhar nni infreq x tnayen, zwan Ayt-Isra’il
di fwest x tmurt nni yuzyen. Aman dewfen amecnaw tnayen n fehyud
x uzefmad d ufusi.

'10.4 Ayt-Isra’il wami safi rewfen zi Misra qgimen ugguren di fexfa,
war ufin min ya swen qqimen yiwdan tcetcan x Sidi Arebbi d siditney
Musa. lysi siditney Musa tayfit nnes zzat i Sidi Arebbi amec t yumar.
Ikkar siditney Musa d umas Harun ijmeg-d ccagb zzat i yij n uzru d
ameqgran inna-asen siditney Musa: "Senntem a yinni war iteggen ca
array i Arebbi, ma ixessa-yaney adawem d nsufey zeg uzru-ya aman?"
Rexddennit isifi siditney Musa fus nnes yuwta azru nni x martayen
idwef d aybaf. Dugzen zzayes waman attas, swin ccagb d feksibet
nsen zeg uybaf n waman nni.

idsen. Mammec iqqar Lkitab: "lwdan nni qgimen ad swen
ad ccen, kkaren ad zhun." 8ltxessa war nfessed ca
mammec ggin febgad idsen, mmuten wdan yar tmurt can
tfata u gicrin afef idsen deg yij n nhar. °Itxessa war
nzeggem ca a nzer Lmasih min ya igg netta, mammec
ggin febgad idsen uca twanyen s ifiyeran. 10ltxessa war
netcetca ca mammec ggin febgad idsen wami xasen iqda
cazrayen.

"Weqgent-asen timesfayin-a am ij n Imital i neccin.
Zemmmen-tent hima azzaysent nefmed, igni xedrent-id
xaney neccin af uneggaru n zman. '2S manaya itxessa-
yas i wenni umi ityif qa ibedd war iwetti ca, bac ad d
yarr fbaf nnes. '3 Timesfayin nni tinni ig itifin febda aked
bnadem d tinni iy c ityarran. U Arebbi netta dayes ttiget,
war kenniw itejji ca ad twayarram s min war tzemmarem
ca adas tesbarem. Lla, adawem idebbar ij n tewwart hima
ad tesbarem i manaya.

14S manayenni ay aytma igizzen inu, rewfet zi 'asnam.
15 Ssawarey akidwem yarwem fagqef nwem, meyyzet x
min qgarey ma d ssah niy lla. "®Rkas nni n Ibaraka
ly netbarak neccin, igni zzayes zi netta iy ncarrec deg
idammen n Lmasih. Ayrum nni iy netrezza, igni zzayes zi
netta iy ncarrec di ddat n Lmasih. ' Dinni ij n txebbast
n uyrum wahdes, s ssabab-a neccin d ijjen waxxa dinni
attas idney. Minzi neccin marra idney ncarrec deg Yyijjen
n txebbast. 18 Fekkaret di Ayt-Isra’il, yak yinni itetten dbihat
nitni carrcen di fmedbah nni, niy lla? ¥ Min xsey ad iniy?
Ma qgarey nec belli Imakla nni itgeddamen i 'asham
nettat d ca haja? Niy qqarey belli 'asnam nitni d ca haja?
20la, walakin qqarey belli Ikuffar min yarrsen d dbihat
tgeddamen-tent i ccayatin maci i Arebbi. Nec war xsey
ca akisen tcarcem ak ccayatin. 2'War tzemmarem ad
teswem zi fkas n Siditney d fkas n ccayatin s tnayen idsen.



10.22-11.2 20

War tzemmarem ad tcarcem missa n Sidithey d missa
n ccayatin s tnayen idsent. 22Ma nrezzu a nesgesseb
Siditney s lyira? Ma nejhed xas neccin?

Lhurriya n fmuminin

23Marra timesfayin hegfent, walakin maci marra
timesfayin stenfagent. Marra timesfayin hegrent, walakin
maci marra timesfayin adaney sjehdent. 2* War rezzut
ca fxir i yixef nwem, rzum-t i wajjar nwem. 2°Ccet min
ma tufim itmenza di ssuq n igezzaren, war tseqsam jjet
ddamir nwem mertah. 26Li'anna iqgar: "Tamurt nettat d
marra min dayes n Sidi Arebbi."

27 Mefa can yijjen maci d fmumen igred-ikenniw bac ad
teccem akides u kenniw trezzum ad trahem, ccet min
ma sersen zzat nwem, war tseqsam war rezzut ddamir
nwem mertah. 28 Walakin mefa inna-awem ca hadd ga
manaya geddmen-t d dbihet i 'asnam, war t tettem ca.
Manaya glahsab wenniiy dawem t innan u glahsab ddamir.
29|gni ddamir n wenni iy kenniw igerden, maci ddamir
nwem. Raheqgac mayemmi ddamir n yijjen nneynit ad
ihkem x Ihurriya inu? 30 Mefa cekkarey Arebbi x can Imakla,
mayemmi iy dayi ya hasben x manayenni iy zi cekkarey
Arebbi?

31|den, mefa tsessem niy tettem niy min ma teggem, gget
marra manayenni bac ad itwasemyar Arebbi. 32 War yettfet
hadd waxxa nitni d i’isra’ilyen niy d iyunaniyen niy d jmaget
n fmuminin n Arebbi. 33 Nec rezzuy ad sardiy marra iwdan
di marra min teggey. War rezzuy ca fxir i yixef inu, rezzuy-t
I marra iwdan bac ad nejmen.

Rmuminat di Izibada

11 " Deffarem-ayi-d mammec nec deffarey Lmasih. 2Fa
tcekkarey-kenniw li'anna teggafem xafi di marra

timesrayin u theffdem tyuri nni mammec dawem t stfemdey
nec.

3 Walakin xsey akenniw sfehmey mlih qa azegif n mkuf
aryaz netta d Lmasih u d netta ig itrayan. Azegif n mkuf
tamyart netta d aryaz u d netta ig itrayan. Azegif n Lmasih
netta d Arebbi u d netta ig itrayan. 4 Mkuf aryaz ig itzagan
niy issawaf s min igfem zi Arebbi, mefa azegif nnes
iyemmes ataf netta war itweqqar ca azegif nnes. ®Mkuf
tamyart itzagan niy tessawar s min tegfem zi Arebbi, mera
azeqif nnes war iyemmes ca ataf war tweqqar ca azegif
nnes. ltwahsab axmi azegif nnes ihessen d ageccar.  Mefa
tamyart tagi ad teymes i uzegif nnes hsen mera thessen
acewwaf nnes. Walakin d ij n fefdihet tamyart ad thessen
niy ad thessen d tageccart, igni itxessa ad teymes i uzegif
nnes. ’ Cuf, aryaz itxessa-yas war iyemmes ca i uzegif
nnes li'anna netta d ssifet d ccenget n Arebbi walakin
tamyart nettat d ccenget n uryaz. 8 Aryaz war d itwaxfiq
ca zi temyart) Lla, tamyart iy d itwaxefgen zeg uryaz.
9Tawed aryaz war d itwaxfiq ca i temyart. Lla, tamyart iy
d itwaxefgen i uryaz.k 19S manayenni u glahsab Imala’ikat
itxessa-yas i temyart ayares tifi ij n Igzalama n ssulta x uzegif
nnes.

"nnama di Siditney tamyart tagtama-d x uryaz, aryaz
itagtama-d x temyart. '2Li'anna mammec texfeq temyart
zeg uryaz, ufa d aryaz ixegeq-d fexxu zi temyart. U marra
zi Arebbi. '3Hekmet s yixef nwem. Ma magqul tamyart ad
tezza§ i Arebbi bfa ma ad teymes i uzegif nnes? 14Yak
ddunect s yixef nnes nettat tsefmad-kenniw belli d ij n

111.8 Issawaf danita x siditney Adam d Hawwa. Isudes Sidi Arebbi
Adam, ikkes-as ijjen n yiyes zeg uyezdis. lyes nni yarri-t Sidi Arebbi d
tamyart qqaren-as Hawwa. Zi ssenni yuwi-t Arebbi yar sidithey Adam.
K11.9 Xzar Imezwura 2:18: "Ikkar Arebbi ifekkar inna: War tsedder ad
jiey Adam wahdes, ixessa adas ggey wi t ya isawnen at isacar."

fgib mefa aryaz ijja acewwaf d azeyrar, niy lla? 1°Walakin
tamyart mefa tejja acewwaf d azeyrar netta d ij n ccan
nnes. Li'anna acewwaf nni azeyrar immuc-as bac azzayes
teymes i uzegif nnes. ' Mefa irzu can hadd ad imyannen
X manaya, neccin war nennum ca can lgada nneynit, war t
nnument ca tjumag n fmuminin n Arebbi.

Amensi n Siditney

7 Nec twessiy-kenniw, fexxu war kenniw tcekkarey ca.
Mayemmi? Li'anna tijumag nwem tdarrant ktar zi min
neffsent. 18D amezwaru, xmi tmunem jmaget n fmuminin
tesfiy belli tifin jarawem Ixilafat, u nec tamney manaya
dayes cway n ssah. ' Raheqqgac wa labud ad ifin Ixilafat
jarawem bac ad banen yinni igan nican jarawem. 20 Xmi
tmunem kenniw, ma d amensi nican n Siditney iy tettem
dinni? Lla, walu. 2' Mayemmi? Li’anna kuf ijjen min itegg:
ijjen itrah itett waha bfa ma ad iraja wenni nneyni, ijjen iguz,
ijjien isess attas n waman udif. 22 Cuf, ma war yarwem bu
tudrin mani iy ya teccem niy d mani iy ya teswem? Kenniw,
ma tsehgarem jmaget n fmuminin n Arebbi theggarem yinni
war yar igi walu? Min dawem ya iniy? Ma kenniw iy ya
cekkarey x manaya? Lla, walu.

23 Cuf, nec aga min dayi yuca Siditney u d manaya iy
dawem d siwdey: Di gifet nni iy di immenz Siditney &isa
iysi-d netta ayrum, 2*wami ickar Arebbi irez-it inna: "Wa
ig igan d ddat inu iy ya immucen glahsab kenniw. Tegget
manaya hima adayi tfekkarem." 2° Ammu gawed wami
kemmfen amensi nni, iysi-d netta fkas, inna: "Rkas-a d
fcahed d jdid s idammen! inu. Tegget manaya mefmi ma
t teswim, hima adayi tfekkarem." 26 Minzi mefmi ma teccim
ayrum-a d mefmi ma teswim zi fkas-a, aga txebbarem s
fmewt n Siditney af d ya yas.

122:20 Idammen netta d ddem.

27 Aga wenni iy ya iccen ayrum-a n Siditney niy d wenni
iy ya iswen zi fkas-a nnes walakin war dasen iticc ca
lgima, ataf netta igga frmugsiyet d tameqqgrant ak ddat d
idammen n Siditney. 28 lwa itxessa-yas i bnadem ad irajeg
ixef nnes qber iy ya icc ayrum-a, gbef iy ya isew zi fkas-
a. 29 Aga wenni itetten isessen bfa ma ad igqgef nican x
ddat n Siditney, ataf netta itett isess Igiqab i yixef nnes.
30 S manayenni dinni attas jarawem ig ifan degfen hefcen
d can febgad zzaywem mmuten. 3! Maglik nhekkem x yixef
nney nican, ataf neccin war netwahkam ca. 32 Xmi xaney
itahkam Siditney igni netta inehha-yaney bac war nkessi ca
Igigab n ddunect-a.

33X manaya ay aytma, xmi tmunem ad teccem rajat
ayawya. 34Mefa iguz can yijjen, itxessa-yas ad icc di
teddart nnes bac xmi tmunem ataf war kenniw ithissib ca
Arebbi.

Xmi d ya asey nec akenniw wessiy x tmesrayin nni
nneynit.

Arruh iqgeddsen iticcen Iqudrat i fmuminin

121Fa amma war xsey ca ad tgeffem ixef nwem
x lqudrat ruhiyat ay aytma. 2Tessnem belli wami
tuya kenniw d lkuffar twasufyem zeg ubrid yar 'asnam
izeynunen. 3 X manayenni xsey ad tfehmem mlih belli war
dinni hadd ad yini s Arruh n Arebbi ‘ga cisa itwanger’!
cawed war dinni hadd ad yini ‘qa Cisa d Mawlana’ illa s
Arruh igeddsen.

4Fa dinni 'anwag n Iqudrat, walakin Arruh dinni ijjen.
5Dinni 'anwag n Imes’uliyat, walakin Siditney dinni ijjen.
6 Dinni 'anwag n fexdayem, walakin Arebbi dinni ijien igni
d netta iy tent isxeddamen marra di kuf bnadem. 7 Immuc-
as i kur ijjen iy zi ya isedhar ixedmet n Arruh igeddsen ad
infeg marra iwdan. 8 ljjen immuc-as s ufus n Arruh igeddsen

bac ad issiwef s lhikma. ljjen immuc-as wawar n tusna™
s ufus n Arruh-a wanita. ?ljjen immuc-as l'iman ijhed s
ufus n Arruh-a wanita. ljjen mmucent-as can Iqudrat bac
ad isgenfa s ufus n Arruh-a wanita. 0ljjen immuc-as ad
igg Imugjizat. ljjen immuc-as ad issiwef s min igefmen
Zi Arebbi. ljjen mmucent-as tizemmar ad imeyyez jar n
arruhat. ljjen immuc-as ad issiwer s febgad n lluyat ruhiyat.
ljjen immuc-as ad istarjem lluyat nni. ' Marra timesfayin-a
tina twasxeddament s ufus n yij n Arruh, wanita. Ifareqg-itent
i kuf ijjen wahdes mammec ixes netta.

Marra neccin d ij n ddat di Lmasih

12Cuf, ddat nney nettat d icten yares attas n trufat,
walakin trufat-a waxxa nitni d attas agaten d ijjen. Ammu
iga Lmasih. 13 Li’anna neccin marra netwatehhar s waman
s yij n Arruh bac a nifi d ij n jmaget, igni Ayt-Isra’il niy d
iyunaniyen, d yinni yar iga bab nsen niy d yinni yarsen
lhurriya nsen. Neccin marra idney yuca-aney a nsew igni
a ncarec deg yij n Arruh.

14 Rexxu cuf, ddat war yares ca ij n ttarf waha. Lla, yares
attas n trufat. 1® Mefa inna udar nnes ga nec war giy bu d
fus nec war giy ca zi ddat-a, igni maci s wawar-a iy zi ya
iffey zi ddat nni. '® Mefa inna umejjun nnes ga nec war giy
bu d titt nec war giy ca zi ddat-a, igni maci s wawar-a iy ya
iffey zi ddat nni. 17 Mefa ddat tekmef nettat d ij n titt, manis
ya tsennet? Merfa ddat tekmef nettat d ij n umejjun, manis
ya tcumm? 8 Walakin fexxu Arebbi isettef trufat n ddat kuf
icten mammec ixes netta at igg. 2 lwa maglik marra trufat-
a tuya d ijjen, mani tega ddat? 20 Rexxu dinni attas n trufat
walakin dinni ij n ddat.

21 Fa titt war tzemmar adas tini i ufus ga nec war c tehdijiy
ca. Niy gawed azegif adasen yini i idaren ga nec war

M12.8 Tusna nettat d Imagrifa.

kenniw tehdijiy ca. 22 Lgaks, trufat nni n ddat iy daney ityif
degfent fa d nitenti twahdajant ktar. 23 Trufat nni n ddat
iy daney ityif war yarsen bu Igima, ntegg-asen Igima ktar.
cawed trufat nney iy war tbinen ca, netsedha zzaysent ktar.
24 Walakin trufat nney iy tbanen war tehdijin ca azzaysen
nsedha. Igni Arebbi igga Igaks, isettef trufat n ddat bac ad
yuc Igima i ttarf nni itehdajan Igima. 25 Ammu war igi bu
Ixilaf di ddat. Lla, ad thellan deg waywaya kif-kif. 26 Mefa
itseddab yijjen, twageddaben s kufci. Mera ijjen immuc-as
lgima, ataf ad farhen akides marra.

2TFa kenniw d ddat nni igni d jmaget n Lmasih, kuf
ijjien zzaywem d ijjen ttarf nnes. 28 Di jmaget n fmuminin
iretteb Arebbi d amezwaru arrusul, wis tnayen I'anbiya, wis
trata imsefmaden, menbagd yinni isxeddamen Imugjizat d
yinni yar gant Iqudrat bac ad sgenfan, d yinni ittawanen,
d yinni itkellafen s fxedmet, d yinni issawaren s febgad
n lluyat ruhiyat. 22 Ma zagma marra idsen d arrusul? Ma
marra idsen d I'anbiya? Ma marra idsen d imsefmaden?
Ma marra idsen sxeddamen Imugjizat? 30 Ma marra idsen
yarsen Iqudrat ad sgenfan? Ma marra idsen ssawafen s
lluyat ruhiyat? Ma marra idsen starjamen?

31Fa kenniw trezzum attas x Iqudrat yugfan, maca
adawem cerrhey ij n ubrid yugfan zi marra ibriden.

Abrid iy igan yugfan qag zi marra

1 3 TMaglik ssawafey s yifesawen n itarrasen s lluya,
maglik ssawarey s lluya n Imala’ikat igni ruhiya,
maca nec femhibbet war yari tifi ca,
ifi nec tseddagey am yij n darbuga,
ifi nec temgergabey am fgarqub"” waha.
2Nec maglik yari Iqudra ad ssiwfey am I'anbiya,
maglik fehmey marra min inuffaren d marra tusna,
maglik sxeddamey I'iman hima ad smuttiy idurar-a,
ifi d walu iy giy mefa nec war thibbiy ca.
3Nec maglik sedqey marra min yari d agfa,
maglik sellmey ixef inu ad hergen ddat-a,
ifi war rebhey walu mera war thibbiy ca.

4 Remhibbet dayes ttisag n fxadar, dayes ij n Ihanana.
Remhibbet war teftaxar war thessed ca.
War dayes ttakebbur, ®aqa nettat tsedha.
War trezzu ca x min tenwa nettat waha.
War ishif ad tgesseb, mefa gsan-t tettu deyya.
6 War tfarreh ca zi ccerr, tfarreh zi Ihaqiga.
" War tfettah gemmars. Tamen chaf ma tekka.
Tsebbar x marra min igan. S 'amal febda tmenna.
8 Remhibbet-a nettat semmars ad teqda,
maca ad ntahan wawaren n 'anbiya,
ifesawen n itarrasen war tyimin ca d lluya,
Imagrifa ad twakemmer igni tusna.
9 Aga min nessen maci ikmef manaya,
min nessawar neccin I'anbiya d unqis ig iga.
10 Min igan qag ikmef xmi d ya iban danita,
ssenni min igan d unqgis ad iweddar netta.

N13.1 Rgarqub netta d gfappa.

" Wami nec tuyayi d aseymi waha,
amecnaw aseymi ssiwfey am netta,
amecnaw aseymi fekkarey am wanita,
amecnaw aseymi war tmeyyizey s Ifikra.
Nec wami dewfey d aryaz bagda,
semhey deg ibriden n useymi-ya.
12 Aga fexxu nxezzar deg yij n tisit war tesfi ca,
maca menbagd a nemzer mlih qara di qara.
Rexxu min ssney d ungis ig iga,
menbagd ad ssney nec timesfayin marra,
kif-kif mammec twassney nec danita.
13 Agaten fexxu qgimen tfata-ya:
I'iman d I'amal d femhibbet yina.
Maca zi yina daysen femhibbet iy igan tugfa.

Tnayen Iqudrat ruhiyat iy war twafhiment ca mlih

141I_Dfare1 abrid n femhibbet u rzut mlih x Iqudrat
ruhiyat, xassatan tenni n wawar itwagefmen zi
Arebbi. 2 Cuf, wenni issawafen s lluya ruhiya, ma issawar
netta ak yiwdan? Lla, issawaf ak Arebbi. War dinni
hadd iy das itefhamen, iqqar timesfayin s Arruh igeddsen
daysent fmagna inuffaren. 3 Walakin wenni issawafen aked
yiwdan s min igfem zi Arebbi ataf netta isawad-asen ij
n wawar bac ad twajehden ad twacejjsen ad twasbaren.
4Wenni issawarfen s lluya ruhiya istenfag ixef nnes. Wenni
issawaren s min igfiem zi Arebbi netta istenfag jmaget n
fmuminin. ®lwa xsey marra kenniw ad tessiwfem s lluyat
ruhiyat, walakin xsey ktar ad tessiwfem s wawaren iy
tsefmem zi Arebbi. Wenni issawafen s wawar ig igfem zi
Arebbi netta imyar zeg wenni issawaren s lluyat ruhiyat, illa
merfa can hadd istarjem bac ad istenfeg jmaget n fmuminin.

6 Fa fexxu ay aytma, mefa usiy-d yarwem ssawafey nec
s lluyat ruhiyat, man nfag iy zi kenniw ya nefgey illa mefa

uwiy-awem-d ca n lwahi niy ca n tusna niy ca n wawar
iy sefmey zi Arebbi niy ca n tyuri? 7 Amenni ufa d l'alat
n Imusiga war daysent bu buhbef. Amecnaw tamja niy
tagembrit, mefa war tsuded nican niy war tneqted war dac
ticcen bu nneyma, war tzemmared ad tessned Imusiga nni
min tegna. 8 Zawed amecnaw zzammar, mefa war dayes
tsuded ca s yij n ssut isfa, wi ya iswejden i tharb? ® Ammu
ufa d kenniw, mefa twejwijem waha s wawaf nwem, wi
dawem ya ifehmen min teqqarem? Ataf kenniw awaf nwem
am wenni issawafen di Ihawa! '9Bfa ccekk gan attas n
'anwag n lluyat di ddunect, walakin kur icten yares fmagna
nnes. ' lwa mefa war ssiney ca nec fmagna n lluya nni,
ataf nec ad ifiy am yij ubarrani i wenni issawaren, netta
cawed ad yifi am yij ubarrani i nec. 2lwa kenniw, wami
trezzum attas Iqudrat ruhiyat, hawret ad tektarem di tinni iy
zi istenfagen jmaget n frmuminin.

13 X manayenni, wenni issawafen s lluyat ruhiyat itxessa-
yas ad izzag bac ad istarjem min iqgar. #Li'anna mefa
zzugey s lluya ruhiya, arruh inu itzaga walakin fagqef inu
war istenfig ca. °lwa min ya ggey? Ad zzadey s arruh
inu, gawed ad zzagey s fagqef inu. Ad yennjey s arruh
inu, sawed ad yennjey s fagqgef inu. '®Mefa tcekkared
Arebbi s arruh waha, wenni iy d yusin yarwem d zziyara
war izemmar ad yini amin x ccuker nnec li'anna war issin ca
min teqqgared. ' Wah, imken cek tcekkared Arebbi walakin
wenni nneynit war t ineffeg ca.

8 Tcekkarey Arebbi, nec ssawarey s lluyat ruhiyat ktar
zzaywem marra. '®Innama di jmaget n fmuminin mefa
ssiwfey yir xemsa n wawafren ifehhmen hsen zi mefa
ssiwfey gecra afaf n wawaren s yij n lluya ruhiya.

20Safi ay aytma, war tfekkaret ca am ihenjiren
imezyanen. Lla, ifim am iseyman di ccerr, u glahsab
fagqgef ifim d imeqgranen. 2! Iqqgar di Ccariga n Musa: "Nec



29 14.22-33

ad ssiwrey i yiwdan-a s lluyat n itarrasen u s iyencicen n
ibarraniyen, waxxa amenni war dayi itsenniten ca. Manaya
igqar-it Sidi Arebbi." 22X wawaf nni, lluyat ruhiyat nitenti d
ij n Igalama war te@i bu i yinni yumnen. Lla, nettat i yinni
war yuminen ca. Walakin awar itwagefmen zi Arebbi,
netta istenfag yinni yumnen maci i yinni war yuminen ca.

23|den, mefa tmunem jmaget tekmef n fmuminin
tessawarem marra s lluyat ruhiyat tumma zuren-d yiwdan
n barra niy d lkuffar, ataf nnan qa kenniw d ibuhafiyen.
24-25\\alakin, mefa tessawafem marra kenniw s wawafen
iy tsefmem zi Arebbi tumma izur-d hadd zi barra niy d ij
n lIkafir, ataf ishess deg yixef nnes ga ad itwahaseb ad
igneg zzaywem marra netta d Igasi, ataf azzayes twasufyen
marra l'asrar n wuf nnes. Tumma ad isejjed ad isbed Arebbi
ad yini ga Arebbi d ssah aqat jarawem!

Nnidam igan di Igibada di jmaget n fmuminin

26|den fa ay aytma, xmi ya tmunem ijjen ayares Yyifi
uyennij, ijjen ayares yifi ij n wawaf n usefmad, ijjen
ayares yifi lwahi, ijjen ayares tifi lluya ruhiya, ijjen ayares
tifi ttarjama. Marra timesfrayin-a ad ifint bac ad tjehdem.
27 Mefa tessiwfem s vyij n lluya ruhiya, ad tessiwfem yir
tnayen niy tfata idwem u safi. Ad tessiwfem ij-ij u labud
belli can yijjen ad istarjem. 28 Mefa war dinni hadd iy ya
istarjmen, wenni issawaren ad istuk ad issiwer deg wur
nnes d Arebbi.

29Fa I'anbiya labud ad ssiwfen tnayen niy tfata. Inneyni
ad meyyzen awafen nni. 30 Mefa ihwa-d Iwahi x yijjen
nneyni jarasen iqgimen dinni, wenni amezwaru issawaren
ad istuk. 3! Li'anna tzemmarem kenniw marra ad tessiwfem
Zi min tgsefmem zi Arebbi ij-ij bac marra ad femden ad
twacejjsen. 32Wa lqudrat ruhiyat n I'anbiya agatent x yiri
nsen s yixef nsen. 33Li’'anna Arebbi war igi bu n ffawda

walakin Arebbi n fehna. D ta d Isada iy daysent di marra
tijumag n fmuminin.

34 Timyarin di tumag n fmuminin labud ad qgiment
stukant. War dasent itwasmih ca ad ssiwfent. Labud ad
tsedhant mammec teqqar Ccariga n Musa. 3% Mefa rezzunt
ad femdent can tmesfayt, labud ad sseqgsant iryazen nsent
di teddart. Li'anna d ij n fgib x temyart ad tessiwer di fwest
n jmaget n Fmuminin.

36 Awaf n Arebbi, ma iffey-d zzaywem kenniw? Niy ma
yuwed-d yarwem kenniw waha? 37 Mefa ijjen ihesseb ixef
nnes nican d nnabi niy d bnadem ruhiya labud ad igbef
belli min dawem d tariy di tebrat-a nettat d ij n fusiyet n
Siditney. 38 Mefa war iqbif ca manaya, war itwagebbef ca
netta. 39X manaya ay aytma, rzut attas ad tessiwfem s
wawar itwagefmen zi Arebbi, u gawed war gettget ca ad
tessiwfem s lluyat ruhiyat. 40 Walakin itxessa ad teggem
kufci magqul s yij n nnidam nican.

Lqgiyama n Lmasih

1 5 ' Fa akenniw sfekkarey ay aytma x L'injil iy zi kenniw

beccarey, igni netta tqebfem-t u mtebtin xas. 2Aga
tnejjamem zzayes wami dayes tettfem mlih deg wawar n
ttebcir nni iy zi kenniw beccarey. Mera lla, zagma I'iman
nwem tesbettrem-t.

3Cuf, siwdey-awem-d manayenni iJan muhim tuya
gebrey-t nec s yixef inu, igni Lmasih immut glahsab
fmugsiyat nney mammec iqgar Lkitab. 4 Tumma itwander,
tumma itwasnekkar-d deg wass wis teftiyyam glahsab min
iggar Lkitab. ® Tumma idhar-as-d i Butrus,® ssenni idhar-
asen-d i tengac nni n arrusul. ® Menbagd idhar-asen-d deg
yijjen n twarat i ktar zi xemsmiyya n wawmaten. Nitni gad
ddaren gafayen marra idsen maca febgad aqga ttsen igni

©15.5 Butrus isem nnes di Lkitab n I'asel qgaren-as Keyfas.

mmuten. ' Tumma idhar-as-d i Yagqub, menbagd i marra
arrusul. 8Yar uneggaru gag imedhar-ayi-d i nec, axmi nec
sedfey igni war d xfigey ca di zman inu nican. ° Aqa nec
d amezyan qag di arrusul. War sdihigey ca adayi fayan
arrasul faheqqac tuya nec tgeddabey jmaget n Ffmuminin.
10Walakin s arda n Arebbi nec tifiy mammec §iy fexxu.
Tumma arda nnes xafi war igi bu s bfa nfag, Igaks ccatey
tamara ktar zzaysen marra. Maci nec zagma, lla d arda n
Arebbi iy kidi. 11 Falihada waxxa d nec niy d nitni, d wanita
d ttebcir iy zi netbeccar tumma kenniw tumnem.

Lqiyama n imettinen

2Fa Lmasih netbeccar xas itwasekkar-d zi fmewt,
mammec ya inin febgad zzaywem qa war tegi ca Igiyaman
imettinen? 3 Mefa walu Igiyama n imettinen, ufa d Lmasih
war d itwasekkar ca. 14 Maglik war d itwasekkar ca Lmasih,
ifi ttebcir nney d fbatef waha, ifi 'iman nwem ura d netta d
fbatef. 15 Maglik amenni, ifi nufa ixef nney ncehhed zzur x
Arebbi. Mayemmi? Li'anna neched x Arebbi belli isekkar-
d Lmasih zi fmewt. Walakin maglik war tifi bu Igiyama n
imettinen, ifi Arebbi war d isekkari ca Lmasih zi fmewt.
16 Cuf, maglik imettinen war d twasnekkaren ca, ifi Lmasih
ufa d netta war d itwasekkar ca. 17 Maglik war d itwasekkar
ca Lmasih, ifi 'iman nwem netta d fbatefr waha, ifi kenniw
ataf gad teqgimem di fmugsiyat nwem. 18 Maglik amenni, ifi
yinni ittsen igni yinni immuten di Lmasih safi fnan. 1® Maglik
negga I'amal nney di Lmasih glahsab tudart-a tanita waha,
ifi s manaya nzigiz i yiwdan ktar zeg yiwdan marra.

20 Fa aqa fexxu Lmasih itwasekkar-d zi fmewt, netta igni
d tafegaht tamezwarut iy d ikkaren zi yinni immuten. 21 Cuf,
s yij n bnadem Adam tusa-d fmewt. Rexxu s yij n bnadem
sawed tusa-d Igiyama n imettinen. 22 Mammec ya nemmet
marra s bnadem nni Adam, fexxu s Lmasih neccin marra

ayarney tifi tudart. 23 Walakin kuf ijjen nnuba nnes: Lmasih
netta d tafegaht tamezwarut. Menbagd, xmi d ya iggeb, d
nnuba n yinni idan zzayes zi netta.
24Tumma ad yifi fefna n ddunect. Lmasih ad iqda x
marra fehkam d fmexzen d jjehd ig igan, tumma ad ijj
fehkam nni nnes i Arebbi Babas. 2° Aga itxessa ad ihkem
Lmasih af ya igg Arebbi marra fgadyan nnes swadday n
ssulta n idaren nnes. 26 Ragdu aneggaru iy ya ibettef nettat
d fmewt. 27 Aga Arebbi igga marra timesfayin swadday
i ssulta n idaren n Lmasih. Walakin xmi iqqar gqa marra
timesrayin twaggent swadday nnes, nfehham belli Arebbi
war igi bu jar n tmesfayin nni faheqgac Arebbi d netta s
yixef nnes ig iggin marra timesfayin nni swadday n ssulta
n Lmasih. 28 Xmi ya ifint marra timesfayin-a swadday i
ssulta n Lmasih, tumma Mmis igni Lmasih s yixef nnes
ad idwer ufa d netta swadday i ssulta n Arebbi ig iggin
marra timesrayin-a swadday i ssulta n Lmasih. Ammu ad
yifi Arebbi d marra di min di ma.
29Cuf, yinni itwatehharen s waman glahsab yinni
immuten, man nfag iy rezzun nitni? Mefa d ssah zagma
belli yinni immuten war d twasnekkaren ca, mayemmi
ttwatehharen iwdan-a s waman glahsab yinni immuten?
30Y nec, mayemmi §iy di Ixatar kuf tsagat? 3! Ay aytma,
twajahey fmewt kuf nhar! Qqarey-awem manaya s l'iftixar-
a iy yari daywem glahsab tudart nney iy yarney d icten
ak Siditney €isa Lmasih. 32 Nec mefa glahsab n bnadem
waha, mayemmi menyey ak fuhuc di tendint n Ufasus? Min
ya rebhey? Imettinen mefa war d tnekkaren ca:
"Yallah a neccet a neswet,
aqa tiwecca a nemmet."
33War xeddget ca ixef nwem:
"Tamgacaret tageffant,
tdeyyag ttarbiya tasebhant."

34 Arrem-d fbaf nwem, war gessat ca. Qgarey-awem
manaya bac ad tsedham li'anna febgad zzaywem daysen
feqgfaret x Arebbi.

Ddat nni iy yarney ya yifin di lqgiyama

35Walakin ijien ad yini: Imettinen, mammec d ya kkaren?
Man ssifet iy zi d ya dewfen? 38 A wenni war ifhimen,
tahebbuyt nni iy tzerrsed ad temmet zagma swadday n
ucaf menbagd ad teymi. 37 U min tzerrged cek nettat war
tedi bu d ssifet nni iy d ya iymin. Lla, tzerrged yif ij n
thebbuyt waha n zzarriget n yirdan niy n ca n zzarriget
nneynit. 3 Tumma iticc-as Arebbi ij n ssifet iy ya ixdar netta.
| kuf nnawg n zzarriget iticc-as ssifet nnes nnit. 39 Aysum
cawed war igi bu marra kif-kif. Iryazen yarsen ij n nnawg
n uysum. Lhayawanat yarsen aysum wahedsen. ljdad
yarsen aysum wahedsen. Isefman yarsen ijjen nneynit
wahedsen. 40&awed dinni ssifat n tmesfayin iy iJan deg
ujenna. Dinni gawed ssifat n tmesfayin iy igan di tmurt.
Acegceg n min igan deg ujenna netta d ij n nnawg. Acegceg
n min igan di tmurt netta d ij n nnawg. 4! Tfuct yares
nnawg n ucegceg nnes. Taziri yares nnawg n ucegceg
wahdes. Itran yarsen nnawg wahedsen. c¢awed itran kur
ijjen acegceg nnes.

42 Ammu iy teda Igiyama n imettinen. Min izerrgen ad
ifna, min d itwasnekkaren ad idum. 43 Ddat twazerreg di
fefdihet, twasnekkar-d di ccenget. Twazerreg di ddugef,
twasnekkar-d di jjehd. 4 Twazerreg d ij n ddat n bnadem,
twasnekkar-d d ij n ddat ruhiya. Mefra tega ddat n bnadem,
tega gawed ddat ruhiya. 4° Ammu iqqar Lkitab: "Bnadem
amezwaru igni d Adam idwef d buhbef iddaren." Adam
aneggaruP netta d buhbef iseddaren. 46 Min igan ruhiya
war d itis ca d amezwaru. Lla, itas-d min igan n bnadem.

P15.45 Adam aneggaru igni netta d Sisa Lmasih.

Menbagd itas-d min igan ruhiya. 4’ Bnadem amezwaru
itwasneg zeg ucar n tmurt, bnadem wis tnayen yusa-d zeg
ujenna. 48 Mammec ida bnadem nni itwasengen zeg ucaf,
amenni iy gan yiwdan itwasenagen zeg ucar. Wa mammec
iga bnadem nni n ujenna, amenni iy gan yiwdan n ujenna.
49U mammec netcabbah di ssifet n wenni itwasengen zeg
ucar, amenni iy ya ncabbah di ssifet n wenni zeg ujenna.

S0 Fa qgarey-awem ay aytma, ga aysum d idammen war
zemmaren ad warten di fmulk ujenna. Min ifennan war
iwarret ca min war ifennin. 952 Aqa qqarey-awem ij n
tmesfrayt fmagna nnes inuffar: Qa war netmetti ca marra
idney. Xmi ya isud zzammar aneggaru uca a nifi nbeddef
marra di ssifet nneynit. Manaya ad yifi deyya deg yij n
armec n titt.9 Ad isud zzammar nni tumma imettinen ad d
twasnekkaren igni ad duman i febda a nifi nbedder di ssifet
nneynit.

53 Cuf, itxessa i manaya iy ifennan ad iymes s min war
ifennin, d min itmettan ad iymes s min war itmettin. 54 Min
ifennan xmi ya iymes s min war ifennin, d min itmettan ad
iymes s min war itmettin, fexddennit ad d iffey min yurin di
Lkitab: "Rmewt iseyfey-t arbah."

55 Cem a Rmewt hiwa, arbah nnem mani iga?
Cem a Rmewt hiwa, tiggest nnem mani tega?

56 Aga Pmewt tiggest nnes tas-d zi fmugsiyet. Rmugsiyet
tizemmar nnes tas-d zi Ccariga. °” A nehmed Arebbi! Iticc-
aney netta bac a nerbeh s Siditney Cisa Lmasih.

58X manaya ay aytma igizzen, beddet nican maci
akenniw senhezzen. Hawret febda di ixedmet n Siditney,
tessnem belli ixedmet nwem di Siditney war tegi bu d
rbater.

915.51-52 Armec qgaren-t i uyemmez.

Ssadaqa i fmuminin ssalihin di tendint n Lquds

16 U glahsab ssadaga i fmuminin ssalihin, swejdet
kenniw mammec wessiy tijumag n fmuminin di l'iglim
n Galatya. 2Di nhar amezwaru n kuf simana, kur ijjen
zzaywem itxessa ad ikkes can tmenyat glahsab Imanda
nnes atent ixemmer. Maci ar ya d asey gad ad tebdam ad
tesmunem tmenyat. 3 Menbagd, ini xmi iy d ya awdey nec,
ad ssekkey yinni iy ya tsejlem di tebratin belli daysen ttiget
ad rahen ad awin nitni ssadaqga nni iy tesmunem yar Lquds.
4 Mefa labud ad rahey ufa d nec, akidi rahen.

Arrasul Bulus d yinni iy kides ixeddmen i Siditney

SFa xmi ya gduy Masidunya, ayarwem d asey ga nec
ad d kkey ssenni x Masidunya. ®Imken akidwem qgimey
ij n fweqt niy ad segduy frmecta hima adayi tsawnem deg
usafar inu mani ma ya rahey. ’ War xsey ca akenniw zrey
fexxu axawem d kkey waha. Lla, tmenniy gad akiwem
qgimey ij n Imudda mefa ixes Arebbi. 8 Nec ad qqgimey di
tendint n Ufasus af ya d yawed Rgid n nhar wis xemsin."
9Aga tnurzem-ayi-d ij n tewwart d tameqqrant i fxedmet
walakin yinni tgarraden nitni mujud.

10 Mefa yusa-d Timutawus thellam dayes mlih bac war
dayes itifi ca umnus li'anna netta itegg fxedmet n Siditney
amecnaw nec. ''ltxessa ufa d ijjen war at isehqari ca.
cawnem-t yar usafar nnes bac ayari d iggeb di fehna, ga
nec trajiy-t ak aytmatney.

12 slahsab umatney Apullus, ttarey zzayes attas hima
ayarwem d yas ak aytmatney nneynit maca yugi ad d yas
fexxu. Ad d yas xmi yares ya tifi ij n Ifursa. 13Ifit glalbal,

6.8 Rgid n nhar wis xemsin d ij n fgid n Ayt-Isra’il itas-d xemsin yum
menbagd i Rgid ameqgqgran nsen.

beddet nican di I'iman, ifit d iryazen, ifit iehdem. 4 Marra
min ya teggem kenniw teggem-t s femhibbet.

15-16 Aqa tessnem Stifanus d fehbab nnes d nitni iy
yumnen di Lmasih d imezwura di I'iglim n Uxaya, tewwgen
ixef nsen ad sexxaren i fmuminin ssalihin. Tettarey
zzaywem ay aytma adasen ttagem i yiwdan-a am yina
u d yinni marra icarrcen di fxedmet-a ccaten dayes
tamara. 17 Nec farhey wami d usin Stifanus d Furtunawus
d Axeykus faheqgac gemmaren imucan nwem. '8 Nitni
sreyyhen uf inu d wenni nwem. lwa weqqaret iwdan
amecnaw yina.

Lxitam n tebrat-a

9 Tijumag n fmuminin di liglim n Asya tsegament-id
xawem. Akilas d Briskila d yinni igan di jmaget n fmuminin
di teddart nsen tsegamen-d xawem attas di Siditney.
20Tsegamen-d xawem marra aymatney. Sedmem x
wayawya s yijjen n sfam isfa.

21 Sfam-a uriy-t nec Bulus s ufus inu. 22 Wenni war ixsen
ca Siditney netta ad itwaharrem. Arah-d a Mawlana! 23 Arda
n Siditney Sisa akidwem yifi. 24 Remhibbet inu akidwem tifi
marra idwem di ¢isa Lmasih. Amin.

